
   Эпĕ кайрăм вăрмана

Кăмпа, çырла пуçтарма.

Кăмпа, çырла пит нумай.

Утрăм — тухрăм уçланка.

Курах кайрăм йăмрана.

Йăмра тулли улмасем.

Çыртас терĕм улмине — 

Пач çухалчĕ куçăмран.

Эп кулянтăм чĕререн,

Тухмĕ вăл ман асăмран.

Туссене каласа патăм 

Вăрманти йăмра çинчен.

Анне мана ăнлантарчĕ:

— Ку мăнаçлă йăмрана 

Эп те курнăччĕ тахçан.

Ун асамлă улмисем

Тĕлĕнтернĕччĕ мана.

Ыр çын аллине лекмест,

Куçран хăвăрт çухалать.

Усал çыннăн аллине

Хăех татăлса анать.

Лешĕ питĕ васкаса 

Чапкама ăна пуçлать.

Унăн сăмсийĕ вара

Питĕ вăрăм тăсăлать

Ырă ĕçсем тусан çеç

Хăй вырăнне вырнаçать.

  